
ᑲᑎᖅᓱᖅᑕᐅᓂᖏᑦ ᓄᓇᖃᖅᑳᖅᓯᒪᔪᑦ ᐃᓅᖃᑎᒌᓐᓂᕐᒧᑦ ᑮᓇᐅᔭᓕᕆᓂᕐᒧᑦ 
ᐱᐅᓛᓂᑦ ᐊᑐᖅᑕᐅᔪᑦ ᐃᖃᓗᓕᕆᓂᕐᒥᑦ ᐊᒻᒪ ᐃᒪᕐᒥ ᐊᕕᑦᑐᖅᓯᒪᔪᓂᑦ

ᐃᑲᔪᖅᑕᐅᓂᖏᑦ ᐃᓄᐃᑦ ᐊᖑᓇᓱᑦᑏᑦ ᓴᓇᔪᑦ 
ᒪᑭᒪᑎᑕᔅᓴᐅᔪᒥ ᑮᓇᐅᔭᓕᐅᕋᓱᓐᓂᕐᒧᑦ ᐃᖃᓗᓕᕆᓂᕐᒧᑦ

ᓂᕿᑦᑎᐊᕙ ᐃᖃᓗᐃᑦ ᐊᑭᖃᖏᑦᑐᓂ ᐊᑐᐃᓐᓇᐅᔪᑦ 
ᓇᔾᔨᔪᓄᑦ ᐊᕐᓇᓄᑦ ᐊᒻᒪ ᐊᒫᒪᑦᑎᑦᑎᔪᓄᑦ ᐊᓈᓇᐅᔪᓄᑦ 
ᐃᓚᖏᓐᓂ ᓄᓇᕗᒻᒥ ᓄᓇᓕᓐᓂᑦ ᐃᓚᒋᓪᓗᓂᐅᒃ ᓄᓇᕗᑦ 
ᒐᕙᒪᒃᑯᑦ ᐃᓄᐃᑦ ᓂᕿᖏᑦ ᑐᓂᐅᖅᑲᖅᑕᐅᓂᖏᓐᓄᑦ 
ᐱᓕᕆᐊᖅ ᑭᖑᕝᕕᓗᑎ ᓂᐅᕕᐊᖑᕙᑦᑐᑦ ᓂᖀᑦ ᐃᓄᐃᑦ 
ᓂᕿᖏᓐᓄᑦ. ᐊᐱᐅᓪ ᑕᕙᓗᒃ ᐊᐅᓚᑦᑎᔪᖅ ᒥᑭᔪᒥᑦ 
ᑮᓇᐅᔭᓕᐅᕋᓱᓐᓂᕐᒧᑦ ᐃᖃᓗᓕᕆᓂᕐᒥᑦ ᐅᖅᓱᖅᑑᒥ ᕿᑭᖅᑕᒥ 
ᖁᑦᑎᑦᑐᒥ ᐅᑭᐅᑕᖅᑐᒥ ᖁᕕᐊᒋᔭᖓ ᐱᓕᕆᐊᖅ ᐃᓚᒋᒻᒪᒍ 
ᓂᐅᕕᖃᑦᑕᖅᑐᖏᓐᓂ.

“ᐱᐅᓛᓂᑦ ᓂᕆᔭᔅᓴᐅᔪᓂᑦ ᐃᖃᓗᖃᖅᑐᒍᑦ 
ᐊᕕᑦᑐᖅᓯᒪᔪᒥᑦ,” ᐅᖃᖅᑐᖅ ᑕᕙᓗᒃ. 
“ᖃᐅᔨᓴᕐᓂᐅᔪᑦ ᑕᑯᔅᓴᐅᑎᑦᑎᔪᑦ ᐱᐅᔫᓪᓗᓂ 
ᐊᕐᓇᓄ ᓇᔾᔨᔪᓄᑦ ᐊᒻᒪ ᕿᑐᓐᖓᖏᓐᓄᑦ.”

ᓄᓇᕗᒻᒥ ᐃᓄᐃᑦ ᐃᓪᓗᕆᔭᐅᔪᑦ ᑎᓴᒪᐅᔪᖅᑐᖅᑐᓂ 
ᓵᖓᑦᑎᒍᓐᓇᖅᑐᑦ ᓂᕿᖃᑦᑎᐊᖏᓐᓂᕐᒧᑦ ᓂᕿᓄᑦ 
ᐊᑦᑕᓇᐃᖅᓯᒪᓂᕐᒧᑦ ᓴᓂᐊᓂ ᐊᓯᖏᓐᓂ ᑲᓇᑕᒥ.  

ᐃᖃᓗᓕᕆᓂᖅ  •  ᐊᔾᔨᙳᐊᖅ: ᐃᒪᕐᒥ ᐊᔾᔨᓐᖑᐊᖅ ᐃᖃᓗᒃ ᐊᕗᓐᓂᓯ 2021

ᓂᕿᓄᑦ ᐊᑭᖏᑦ ᐊᖏᔪᒥᑦ ᖁᑦᑎᓂᖅᓴᐅᔪᑦ ᓴᓂᐊᓂ 
ᖃᓪᓗᓈᑦ ᓄᓇᖓᓐᓂ ᖁᕝᕙᓯᓐᓂᖏᑦ ᓱᑲᖃᓗᐊᖅᑐᑦ 
ᑎᒥᖏᑎᒍᑦ ᐊᒻᒪ ᓱᕈᓯᐅᓪᓗᑎ ᐋᓐᓂᐊᖃᑦᑕᖅᑐᑦ.

ᑕᓪᓕᒪᓂᑦ ᐊᕐᕌᒎᓕᖅᑐᓂᑦ, ᐊᐱᐅᓪ ᑕᕙᓗᒃ, ᔭᐃᒻᔅ ᕿᑦᓱᐊᓕ 
ᐊᒻᒪ ᐊᓯᖏᑦ ᓄᓇᓕᒻᒥ ᐃᖃᓗᒐᓱᑦᑏᑦ ᓄᐊᑦᑎᖃᑦᑕᖅᓯᒪᔪᑦ 
ᖃᐅᔨᓴᕋᔅᓴᓂᑦ ᐃᖃᓗᒃ (ᐃᖃᓗᒃ) ᐃᖃᓗᒐᓱᐊᕐᕕᐅᕙᑦᑐᓂᑦ 
ᖃᓂᒋᔭᖓᓂ ᐅᖅᓱᖅᑑᖅ (ᖃᐅᔨᒪᔭᐅᒻᒥᔪᖅ Gjoa Haven) 
ᖃᐅᔨᓴᕐᓗᒋᑦ ᐱᑕᖃᕐᓂᖏᓐᓄᑦ ᐊᒻᒪ ᖃᓄᐃᖏᑎᐊᕐᓂᖏᓐᓄᑦ 
ᓄᓇᒦᖔᖅᑐᑦ. ᐃᖃᓗᒐᓱᐊᖅᑏᑦ ᐃᓕᓐᓂᐊᖅᑎᑕᐅᓚᐅᖅᑐᑦ 
ᐊᒻᒪ ᐊᑭᓕᖅᑕᐅᓪᓗᑎ ᓄᐊᑦᑎᓗᑎ ᑖᒃᑯᓂᖓ ᖃᐅᔨᓴᕋᔅᓴᓂᑦ 
ᐃᓚᒋᓪᓗᓂᐅᒃ ᓄᓇᕗᑦ ᒐᕙᒪᒃᑯᑦ ᓄᓇᓕᒻᒥ ᐃᒪᕐᒥ 
ᖃᐅᔨᓴᖃᑦᑕᓂᕐᒧᑦ ᐱᓕᕆᐊᒥᑦ, ᖃᐅᔨᒪᔭᐅᓂᖅᓴᖅ N-CAMP. 
ᑖᓐᓇ ᐱᓕᕆᐊᖅ ᒪᓕᑦᑕᐅᓯᒪᔪᖅ ᐱᒋᐊᖅᑎᑕᐅᓂᖓ 
ᐅᑭᐅᑕᖅᑐᒥ ᐃᓚᓕᐅᔾᔭᐅᓯᒪᔪᑦ ᑮᓇᐅᔭᓕᐅᕋᓱᓐᓂᕐᒧᑦ 
ᐃᖃᓗᓕᕆᓂᕐᒧᑦ ᐱᓕᕆᐊᖅ; ᐃᖃᓗᓕᕆᔨᒃᑯᑦ ᐊᒻᒪ 
ᑕᕆᐅᓕᕆᔨᒃᑯᑦ ᑲᓇᑕᒥ (DFO) ᐱᓕᕿᐊᖅ ᓴᓇᓯᒪᔪᖅ 
ᐃᑲᔪᕐᓗᒋ ᓄᓇᖃᖅᑳᖅᓯᒪᔪᑦ ᐃᖃᓗᒐᓱᐊᖅᑎᓂᑦ ᓲᕐᓗ 
ᑕᕙᓗᒃᑎᑐᑦ ᓴᖅᑭᑎᑦᑎᓗᑎ ᑮᓇᐅᔭᓕᐅᕋᓱᕐᓂᒧᑦ 
ᓇᒻᒥᓂᕆᔭᐅᔪᓂᑦ.



ᑲᑎᖅᓱᖅᑕᐅᓂᖏᑦ ᓄᓇᖃᖅᑳᖅᓯᒪᔪᑦ ᐃᓅᖃᑎᒌᓐᓂᕐᒧᑦ ᑮᓇᐅᔭᓕᕆᓂᕐᒧᑦ 
ᐱᐅᓛᓂᑦ ᐊᑐᖅᑕᐅᔪᑦ ᐃᖃᓗᓕᕆᓂᕐᒥᑦ ᐊᒻᒪ ᐃᒪᕐᒥ ᐊᕕᑦᑐᖅᓯᒪᔪᓂᑦ

“ᐱᒋᐊᖅᑎᓚᐅᖅᑕᕋ ᓇᒻᒥᓂᕋ ᐱᖓᓱᓂᑦ ᐊᕐᕌᒎᓕᖅᑐᑦ, 
ᐊᒻᒪ ᒫᓐᓇᒧᑦ ᑎᑭᑦᑐᒍ, ᑎᓴᒪᐅᔪᓂᑦ ᐃᓄᓐᓂᑦ ᐅᕙᓐᓄᑦ 
ᐃᖅᑲᓇᐃᔭᖅᓯᒪᔪᑦ,” ᐅᖃᖅᑐᖅ. ᐱᒡᒐᓇᓚᐅᖅᑐᖅ 
ᐱᒋᐊᖅᑎᒐᓱᑦᑐᒍ ᐊᖏᔪᒥᑦ ᐃᓕᓐᓂᐊᕆᐊᖃᓚᐅᖅᑐᖅ 
ᑭᓯᐊᓂ ᑕᕙᓗᒃ ᐅᖃᖅᑐᖅ ᐃᓕᓐᓂᐊᕐᓂᖅ ᐊᒻᒪ 
ᐃᑲᔪᖅᑕᐅᓂᖅ ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ 
ᑲᓇᑕᒥ ᐱᓕᕆᐊᖅ “ᐃᑲᔫᑎᖃᖅᓯᒪᒻᒪᕆᑦᑐᖅ.”

ᑐᕌᒐᖓ ᐱᑕᖃᖅᑎᑦᑎᓗᓂ 200 ᐃᖃᓗᓐᓂᑦ 
ᐊᕐᕌᒍᒥ ᖃᐅᔨᓴᓂᕐᒧᑦ ᐊᒻᒪ ᖃᐅᔨᓴᖅᑕᐅᓂᖏᓐᓄᑦ 
ᓇᓗᓇᐃᕐᓗᒍ ᓈᒻᒪᓐᓂᖓ ᐊᖏᓂᖅᓴᒧᑦ, ᒪᑭᒪᑎᑕᔅᓴᐅᔪᒥ 
ᑮᓇᐅᔭᓕᐅᕋᓱᓐᓂᕐᒧᑦ ᐃᖃᓗᓕᕆᓂᕐᒥᑦ ᐅᖅᓱᖅᑑᒥ. 
“ᓇᓂᓯᖃᑦᑕᓂᖅᓴᐅᓕᖅᑐᖓ ᐃᓄᓐᓂᑦ ᐱᔪᒪᓂᖃᖅᑐᓂᑦ 
ᐃᖃᓗᑦᑎᓐᓂ ᐱᔪᒪᔪᓂᑦ,” ᐅᖃᖅᑐᖅ ᑕᕙᓗᒃ.

ᐊᒻᒪ ᐱᔾᔪᑎᑦᑎᐊᕙᐅᔪᖅ ᑖᔅᓱᒧᖓ ᐱᔪᒪᔭᐅᓂᖓᓄᑦ. 
ᐊᑕᖐᔪᓂᑦ ᖃᐅᔨᓴᖅᑎᓂᑦ ᖃᐅᔨᓴᐃᓂᖅ 
ᓂᕿᑦᑎᐊᕙᐅᓂᖓ ᐊᒻᒪ ᓱᕈᓐᓇᖅᑐᑦ ᖁᕝᕙᓯᓐᓂᖏᑦ 
ᖃᐅᔨᓴᖅᑕᐅᔪᓂᑦ ᖃᐅᔨᔭᐅᔪᓂᑦ ᐊᑦᑎᑑᓪᓗᑎ ᓱᕈᓐᓇᒻᑐᓂᑦ 
ᓲᕐᓗ ᒨᑯᕆ ᐊᒻᒪ ᖁᕝᕙᓯᑦᑐᑎ ᓂᕿᑦᑎᐊᕙᐅᓂᖏᑦ. 
ᐱᐅᔫᓪᓗᑎ ᐱᑕᖃᖅᑎᑎᓪᓗᑎ ᕙᐃᑕᒪᓐ D ᐱᒻᒪᕆᐅᔪᖅ 
ᓴᖏᔫᓗᑎ ᓴᐅᓃᑦ ᓱᕈᓯᕐᓂᑦ ᐊᒻᒪ ᖁᕝᕙᓯᓐᓂᖏᑦ 
ᓈᒻᒪᑦᑐᓂ ᐱᑕᖃᖅᑎᑦᑕᐃᓕᓗᒍ ᐋᓐᓂᐊᖃᑦᑕᕐᓂᖅ, 
ᐋᓐᓂᐊᖅᑐᓕᕆᓂᕐᒧᑦ ᐊᑲᐅᖏᓕᐅᕈᑕᐅᔪᖅ ᐊᕕᑦᑐᖅᓯᒪᔪᒧᑦ, 
ᖃᐅᔨᓴᕐᓂᐅᔪᖅ ᓄᖅᑲᓚᐅᖅᑐᑦ.

ᑖᓐᓇ ᖃᐅᔨᓴᐃᓂᐅᔪᖅ ᐃᓚᒋᒪᐅᖅᑕᖓ $5.6 ᒥᓕᐊᓐ ᔨᓄᒻ 
ᑲᓇᑕ ᐃᑲᔪᖅᑕᐅᔪᑦ ᐱᓕᕆᐊᑦ, “ᑐᕌᖅᑐᑦ ᒪᑭᒪᑎᑕᔅᓴᐅᔪᓂᑦ 
ᐃᖃᓗᓕᕆᓂᕐᒥᑦ ᓄᓇᕗᒻᒥᐅᓄ” – ᐱᓕᕆᖃᑎᒌᓐᓂᐅᔪᖅ 
ᓄᓇᓕᓐᓂᑦ ᐊᒻᒪ ᓯᓚᑦᑐᓴᕐᕕᒃᔪᐊᓂ ᖃᐅᔨᓴᖅᑏᑦ – 
ᐱᕈᖅᑎᓪᓗᒍ ᑮᓇᐅᔭᓕᕆᓂᕐᒧᑦ ᐱᕙᓪᓕᐊᑎᑦᑎᓂᓕᕐᒧᑦ ᐊᒻᒪ 
ᐱᐅᓯᑎᒋᐊᕐᓗᒍ ᓂᕿᓄᑦ ᐊᑦᑕᓇᐃᖅᓯᒪᓂᖅ ᐱᖓᓐᓇᖓᓂ 
ᓄᓇᕗᑦ. ᒐᕙᒪᑐᖃᒃᑯᓐᓄᑦ ᐃᑲᔪᖅᑕᐅᔪᖅ ᔨᓄᒻ ᑲᓇᑕ 
ᐱᓕᕆᐊᖃᓗᐊᖅᑐᑦ ᓇᓗᓇᐃᖅᑕᐅᓂᖏᓐᓄᑦ ᐊᐅᖏᑎᒍᑦ 
ᑐᑭᓯᒋᐊᕈᑏᑦ, ᐅᕝᕙᓘᓐᓃᑦ DNA, ᑐᑭᓯᔭᐅᒃᑲᓂᕐᓗᑎ 
ᐊᔾᔨᒌᖏᑦᑐᑦ ᐆᒪᔪᐃᑦ ᐊᒻᒪ ᐊᑐᖅᑕᐅᓗᑎ ᑖᑦᒃᐊ 
ᑐᑭᓯᒋᐊᕈᑏᑦ ᑮᓇᐅᔭᓕᕆᓂᕐᒧᑦ ᐊᒻᒪ ᐃᓅᖃᑎᒌᓐᓂᕐᒧᑦ 
ᐃᑲᔫᓯᐊᓂᑦ ᓄᓇᓕᓐᓄᑦ. ᑖᓐᓇ ᐱᓕᕆᐊᖅ 
ᐱᓕᕆᖃᑎᒋᔭᐅᓚᐅᖅᑐᖅ ᓄᓇᕗᑦ ᒐᕙᒪᒃᑯᑦ ᓄᓇᓕᒻᒥ 
ᐃᒪᕐᒥ ᖃᐅᔨᓴᖃᑦᑕᓂᕐᒧᑦ ᐱᓕᕆᐊᒥᑦ (N-CAMP) ᐃᖃᓗᐃᑦ 
ᖃᐅᔨᓴᕋᔅᓴᐃᑦ ᓄᐊᑕᐅᓂᖏᓐᓄᑦ ᐱᓕᕆᔭᐅᔪᓂᑦ. 

ᑭᖑᓪᓕᕐᒥ ᐱᓕᕆᐊᖑᓂᐊᓕᖅᑐᖅ ᑐᕌᖅᑐ ᓈᒻᒪᑦᑐᒥ 
ᑮᓇᐅᔭᓕᐅᕋᓱᓂᕐᒧᑦ ᐃᖃᓗᓕᕆᓂᕐᒥᑦ ᐃᓕᓐᓂᐊᕐᓗᒋᑦ 
ᖃᓄᖅ ᐊᐅᓚᑕᐅᓂᖏᓐᓄᑦ ᐃᖃᓗᐃᑦ ᑎᑭᑦᑎᓗᑎ ᓂᕿᓄᑦ 
ᐊᑦᑕᓇᐃᖅᓯᒪᓂᕐᒧᑦ ᐱᑕᖃᕆᐊᖃᖅᑎᑕᐅᔪᓂᑦ ᐊᒻᒪ ᖃᓄᖅ 
ᓂᐅᕐᕈᑎᒋᓗᒋᑦ ᐅᖃᖅᑐᖅ ᓯᑎᐊᐸᓐ ᓵᑦ, ᑮᓇᐅᔭᓕᕆᔨᐅᔪᖅ 
ᑲᐅᕈᑕᓐ ᓯᓚᑦᑐᑕᕐᕕᒃᔪᐊᖅ ᐱᓕᕆᖃᑎᖃᖅᑐᖅ ᐱᖓᓱᓂᑦ 
ᐆᒪᔪᓂᑦ ᖃᐅᔨᓴᖅᑎᓂᑦ ᑯᐃᓐ ᓯᓚᑦᑐᓴᕐᕕᒃᔪᐊᒥᑦ ᔨᓄᒻ 
ᑲᓇᑕ ᐱᓕᕿᐊᓄᑦ.

ᓄᓇᓕᐸᐅᔭᖓᑦ ᔨᐊᓗᓇᐃᕝ ᓂᐅᕈᑎᖃᖅᕕᑦᑎᐊᕙᐅᔪᖅ 
ᖁᐊᕐᓄᑦ ᐅᕝᕙᓘᓐᓃᑦ ᓂᒃᑯᓕᐊᕆᔭᐅᓯᒪᔪᓂᑦ ᐃᖃᓗᓐᓂᑦ 
ᐅᖃᖅᑐᖅ ᓵᑦ. ᒪᑭᒪᑎᑕᔅᓴᐅᔪᓂᑦ ᐃᖃᓗᖃᕐᓗᓂ ᐊᒻᒪ ᐊᓯᖏᑦ 
ᓄᓇᓖᑦ ᖃᓂᒋᔭᖓᓂ ᐅᖅᓱᖅᑑᖅ ᐃᓚᐅᖃᑕᐅᓕᖅᑐᑦ, 
ᐃᖃᓗᓕᕆᕕᒃ ᐱᑕᖃᕈᓐᓇᑐᐃᓐᓇᕆᐊᖃᕐᒥᔪᖅ, ᐊᒻᒪ 
ᓂᓪᓕᓇᖅᑐᒥᑦ ᑐᖅᑯᐃᕕᒃ, ᐅᖃᖅᑐᖅ.

“ᓄᓇᓕᐅᔪᖅ ᖁᕕᐊᓱᑦᑐᑦ ᑕᑯᒋᐊᔅᓴᖅ 
ᑕᒪᑐᒥᖓ ᐱᒋᐊᖅᑎᑕᐅᑎᓪᓗᒍ,” ᐅᖃᖅᑐᖅ 
ᓵᑦ ᐃᖅᑲᓇᐃᔭᖅᓯᒪᔪᖅ ᐅᑭᐅᑕᖅᑐᒥ 2006–
ᒥᓂᑦ. ᐊᑯᓂᐅᓯᒪᔪᖅ ᓴᖅᑭᑎᑦᑎᓪᓗᓂ 
ᐱᓕᕆᖃᑎᒌᓐᓂᐅᔪᓂᑦ ᐃᓄᓐᓂᑦ ᓄᓴᓕᒻᒥ ᐊᒻᒪ 
ᐃᖅᑲᓇᐃᔭᖃᑎᒋᓗᒋᑦ ᐱᓕᕆᖃᑎᒌᓪᓗᑎ. “ᑭᓯᐊᓂ 
ᒫᓐᓇᒧ ᑎᑭᑦᑐᒍ, ᐃᓱᒪᖅᓱᓂᐊᖅᑐᑦ ᓇᒻᒥᓂᐅᔪᒥᑦ 
ᓇᒻᒥᓂᖃᖅᑎᐅᓗᑎ ᐊᒻᒪ ᐊᐅᓚᑦᑎᓗᑎ.”

 
ᐅᑭᐅᑕᖅᑐᒥ ᐃᓚᒋᔭᐅᑎᑦᑎᓂᕐᒧᑦ ᑮᓇᐅᔭᓕᐅᕋᓱᓐᓂᕐᒧᑦ 
ᐃᖃᓗᓕᕆᓂᕐᒧᑦ ᐱᓕᕆᐊᖅ ᑲᔪᓯᓂᐊᖅᑐᖅ ᐃᑲᔪᕐᓗᑎ 
ᐃᓕᓐᓂᐊᑎᑦᑎᓂᕐᒥᑦ ᐊᒻᒪ ᐊᓯᖏᓐᓂ ᐱᔨᑦᑎᖅᑕᓂᑦ ᖃᓄᖅ 
ᐱᒋᐊᖅᑎᑦᑎᓗᓂ ᐊᒻᒪ ᐊᐅᓚᑦᑎᓗᓂ ᑕᐃᒪᓐᓇᐃᑦᑐᒥ 
ᓇᒻᒥᓂᐅᔪᒥᑦ ᐊᒻᒪ ᐊᓯᖏᑦ ᐱᓕᕆᕕᐅᔪᑦ ᐅᖃᖅᑐᖅ ᓵᑦ.

ᔭᐃᒻᔅ ᕿᑦᓱᐊᓕᒃ, ᑐᖏᓕᖓ−ᐃᔅᓯᕙᐅᑕᖅ ᐅᖅᓱᖅᑑᖅ 
ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ, ᐱᒋᐊᖅᑎᑦᑎᓵᕈᒪᔪᑦ 
ᑕᒪᑐᒥᖓ. ᕿᑦᓱᐊᓕᒃ ᐱᖃᕈᒪᖃᑦᑕᖅᓯᒪᔪᖅ 
ᑮᓇᐅᔭᓕᐅᕋᓱᓐᓂᕐᒧᑦ ᐃᖃᓗᓕᕆᓂᕐᒥᑦ ᐃᖃᓗᓕᕆᕕᖃᖅᑐᒥ 
10 ᐊᕐᕌᒍᓂᑦ. “ᐊᒥᓱᐊᓗᓐᓂᑦ ᐃᖃᓗᖃᑦᑐᒍᑦ ᐅᕙᓂ. 
ᐅᖅᓱᖅᑑᖅ ᐃᖃᓗᓐᓄᑦ ᓄᓇᓕᐸᐅᔭᐅᒍᓐᓴᖅᑐᖅ ᓄᓇᕗᒻᒥ,” 
ᐅᖃᖅᑐᖅ.

ᖃᐅᔨᓴᓂᕐᒧᑦ ᐱᓕᕆᐊᖅ ᓇᓗᓇᐃᖅᓯᓯᒪᔪᑦ ᐊᒥᒐᕐᓇᑎ 
ᐊᒥᓲᑦᑎᐊᖅᑐᑎ ᐃᖃᓗᐃᑦ ᐊᒻᒪ ᐃᓚᔭᐅᔪᑦ ᐅᕙᒍᑦ 
ᐃᓄᐃᑦ ᖃᐅᔨᒪᔭᖏᓐᓄ ᐅᖃᖅᑐᖅ ᕿᑦᓱᐊᓕᒃ. 
“ᑕᑯᕙᓪᓕᐊᓕᖅᑕᕗᑦ ᖃᓄᐃᓐᓂᐅᔪᑦ… ᐊᒻᒪ ᐃᓄᑦᑎᓐᓂᑦ 
ᐃᖏᕋᑎᑦᑎᓕᕈᓂ ᐱᕕᔅᓴᐅᑲᓐᓂᓂᐊᖅᑐᑦ ᐃᖃᓗᓐᓂᑦ ᐊᒻᒪ 
ᐃᖅᑲᓇᐃᔮᒃᑲᓂᕐᓂᑦ.”

ᐃᒪᒋᐊᕐᓗᒍ ᐅᖅᓱᖅᑑᖅ, ᐃᖃᓗᓕᕆᔨᒃᑯᑦ 
ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᑐᓂᓯᓯᒪᒻᒥᔪᑦ ᕿᓂᓂᕐᒧᑦ 
ᓚᐃᓴᓐᓯᓂᑦ ᐃᑲᔪᕐᓗᑎ ᓇᓗᓇᐃᕐᓗᒍ ᓈᒻᒪᓐᓂᖏᓐᓄᑦ 
ᑮᓇᐅᔭᓕᐅᕋᓱᐊᓂᕐᒧᑦ ᐃᖃᓗᓕᕆᓂᕐᒧᑦ ᐃᖃᓗᓐᓂ, 
ᑕᓗᕐᔪᐊᖅ, ᑭᓐᖓᐃᑦ ᐊᒻᒪ ᕿᑭᑕᖅᔪᐊᖅ ᐊᕐᕌᒎᓐᓂ 
ᒪᕐᕉᓕᖅᑑᓐᓂᒃ.

ᐱᐅᓛᓂᑦ ᐊᑐᖅᑕᑦ: ᑲᔪᖏᖅᓯᒪᓂᖅ

